
ТАЯНЧ МЕТРИК МАСАЛАЛАРНИ АНЪАНАВИЙ ЕЧИШ ВА 

АЛГОРИТМЛАРИ 

Тошкент тўқимачилик ва енгил саноат институти 

  

Маълумки, метрик масалаларга икки геометрик фигуралар орасидаги 

масофани ёки бурчакни ва текис кўпбурчакликларни ҳақиқий кўринишларини 

аниқлаш каби масалалар киради. Булар орасида тўғри чизиқ кесмасининг ҳақиқий 

катталигини-узунлигини, нуқта билан текислик ва нуқта билан тўғри чизиқ 

орасидаги масофани, икки кесишувчи тўғри чизиқ орасидаги бурчакни ва текис 

шакл (фигура) ларнинг ҳақиқий кўринишини аниқлаш масалалари асосий таянч 

метрик масалалар  ҳисобланади. Қолган барча метрик масалалар бу қайд қилинган 

метрик масалалар асосида ечилади. Тўғри чизиқ  кесмасининг ҳақиқий катталиги-

узунлигини аниқлаш масаласи мисолида кўриб чиқамиз. Тўғри чизиқ кесмасининг 

ҳақиқий узунлигини топиш масаласи деярли барча таҳлил қилиб чиқилган 

адабиётларда тўғри чизиқнинг чизмаси мавзусида келтирилган. Фақатгина 

С.А.Фроловни «Начертательная геометрия» дарслигида бу масалани ечилиши 

келтирилган. Ўтказилган таҳлиллар  шуни  кўрсатадики,  бу  масала  чизма  

геометриянинг умумий бўлимида тўғри бурчакли учбурчак ясаш усулидан 

фойдаланиб ечилади, буни 1-расмда келтирилган чизмада кўриш мумкин. Расмдаги 

АВС учбурчак тўғри бурчакли учбурчак бўлиб, унинг гипотенузаси кесманинг 

аслига, биринчи АС катети кесманинг горизонтал проекциясига тенг AC=A'B'. 

Иккинчи ВС катети, кесма учларининг биринчи катет ётган проекциялар 

текислигидан узоқликлари айирмасига тенг, Яъни ∆Z=ZB-ZA. Гипотенузаси билан 

биринчи катет орасидаги  бурчак тўғри чизиқнинг H текислик билан ҳосил қилган 

бурчаги бўлади. Бундай фикр ва мулоҳазаларни V ва W текисликларига нисбатан 

ҳам юритиш мумкин. Бунда тўғри бурчакли учбурчакнинг биринчи катети қилиб 

АВ кесманинг A"B"; A'"B'" проекциялари, иккинчи  катети қилиб эса, у ва х 

кесмалар олинади. Гипотенуза билан биринчи катет орасидаги бурчак тегишлича  

ва  бурчаклар бўлади. Шундай қилиб, бу масалани тўғри бурчакли учбурчак ясаш 

асосида қуйидагича ечилади (илова, 38-расм):  

1. Кесманинг бирор проекциясини тўғри бурчакли учбурчакнинг биринчи 

катети қилиб олинади ва унинг исталган учидан чизмага ташқи йўналишда 

перпендикуляр қилиб иккинчи катети ўтказилади.  

2. Бу перпендикулярга иккинчи катетнинг узунлиги аниқланиб ўлчаб 

қўйилади: Агар биринчи катет A'B' бўлса, иккинчи катети z бўлади, агар A"B" 

биринчи катет бўлса, иккинчиси y бўлади ва A"'B"' биринчи катет  бўлса,  

иккинчиси х кесмага тенг бўлади.  

3. Биринчи ва иккинчи катетлар учлари орқали тўғри чизиқ ўтказиб, тўғри 

бурчакли учбурчакнинг гипотенузаси ясалади. Бу, изланаётган тўғри чизиқ 

кесмасининг ҳақиқий катталиги-узунлиги бўлади. Гипотенуза билан биринчи катет 

орасидаги бурчак, тўғри чизиқ билан унинг биринчи катети ётган проекциялар 

текислиги билан хосил қилган бурчаги бўлади.  

Бу алгоритмни рамзий белгилар ёрдамида қуйидагича ифодалаш мумкин: 

Барча таҳлил қилинган адабиётларда бу масала чизмани қайта тузиш 

усулларидан фойдаланиб, кесмани горизонтал ёки фронтал вазиятга келтириб 

қуйидаги алгоритм асосида ечилган (илова, 31,32-расмлар): 

 Проекциялар текислигини алмаштириш усулида: 

BAXOваABVбунда
H

V

H

V

ёкиBAXOваABHбунда
H

V

H

V





||||,

||||,

111
1

111

1           

Айлантириш усулида: 

 

Шунингдек, бу масалани айрим (20), (25), (27) манбааларда ёрдамчи  тўғри  

бурчакли  проекция  усулидан  фойдаланиб  ечиш ҳам мумкинлиги кўрсатилган. 

Бу усул кўпчилик адабиётларда келтирилмаганлиги учун уни батафсил кўриб 

чиқамиз. Бу усулнинг моҳияти шундан иборатки, кесма орқали (ёки унга 

параллел) қўшимча проекцияловчи текислик ўтказилади (2-расм). 

 

 

 

        Агар бу текислик V текислиги билан жипслаштирилса, унда ётувчи барча 

геометрик фигуралар, хусусан, АВ кесма ҳам ўзининг ҳақиқий катталигида V 

текислигига тасвирланиб қолади. Бунинг учун Р текисликни унинг фронтал изи 

атрофида айлантириб V текислик билан жипслаштирилади. Айнан шундай 

жипслаштиришни параллел кўчириш ёрдамида бажариш ҳам мумкин. Бунинг учун 

Р ва V текисликларнинг биссектор текислигидан фойдаланилади. Биссектор 

текисликнинг изини Р ва V  текисликларнинг горизонтал излари орасидаги 

бурчакни тенг иккига ёки проекциялаш йўналиши билан асосий проекциялаш 

йўналиши орасидаги бурчакни тенг иккига бўлиб ўтказилади. Чизмада бу 

текисликнинг QHбис  изи Рн ва Vн бурчакни тенг иккига бўлувчи биссектриса чизиғи 

бўлади. Энди Р текисликнинг барча нуқталарини V текислик билан жипслаштириш 

учун, Р текисликка перпендикуляр бўлган қўшимча проекциялаш йўналишида 

унинг нуқталарининг биссектор текислигига, сўнгра асосий проекциялаш 

йўналишида V текисликка проекцияланади. Буни расмдаги А нуқта мисолида 

кўриш мумкин. Масалан А нуқтани Рv атрофида айлантириб, унинг V билан 

жипслашган 
1А  вазияти аниқланган. Айнан шу нуқтани ёрдамчи тўғри бурчакли 

проекциялаш усулидан фойдаланиб, А нуқтани қўшимча проекциялаш 

йўналишида биссектор текислигига, сўнгра асосий проекциялаш йўналишида V 

текислигига проекцияланади. Бу проекциялаш йўналишлари 1 ва 2 рақамлар билан 

кўрсатилган. Натижада А нуқтанинг V текислик билан жипслашган вазияти-айнан 

1А  нуқта ҳосил бўлали. Шундай қилиб, ёрдамчи тўғри бурчакли проекциялаш 

усулидан фойдаланиб, қўшимча Р текисликнинг барча нуқталарини осонгина V 

текислигига жипслаштириш мумкин экан.  

3-расмда бу усулдан фойдаланиб АВ кесманинг ҳақиқий узунлигини 

аниқлаш кўрсатилган. Масала қуйидаги алгоритм асосида ечилади. 

1. Р ва V текисликларнинг биссектор Q текислиги унинг изи орқали 

ўтказилади. Биссектор текислигини икки усулда ясаш мумкин: а) Рн ва Vн 

бурчакни ёки қўшимча проекциялаш билан асосий проекциялаш йўналишлари 

орасидаги бурчакни биссектрисаси ўтказилади. Бу биссектриса чизиғи биссектор 

текислигининг горизонтал изи бўлади. Уни чизмада QHбис  ҳарфи билан 

белгиланган.  

2. Р текисликда ётувчи А ва В нуқталарни аввал биссектор текислигига 

сўнгра V текислигига проекциялаб, Р текислик V текислигига жойлаштирилади. 

Натижада Р текисликда ётувчи АВ кесма V текислигига ўзининг ҳақиқий 

узунлигида тасвирланиб қолади: ][][ 11BАAB   

Адабиётлар таҳлили шуни кўрсатадики, бу масалани берилган нуқталар 

орқали тўғри чизиқ кесмасини ўтказиб, уни тўғри чизиқ кесмасининг ҳақиқий 

узунлигини аниқлаш масаласига келтириб ечилади. Шунинг учун бу масаланинг 

том маънодаги берилишига мос бўлган икки нуқта кўринишидаги ечими бирорта 

адабиётда келтирилмаган. Шундай қилиб,  масалани ечишда чизмани қайта тузиш 

усулларидан фойдаланилмайди, Яъни фақат чизма геометриянинг умумий 

бўлимини имкониятларидан фойдаланилади. 

